
                 Роўна год таму, у траўні 2012 г., пабачыў 
свет першы нумар “Дняпроўскай Стромы” – літа-  
ратурна-мастацкага і інфармацыйнага бюлетэня Ма-
гілёўскага абласнога аддзялення грамадскага аб’яд-
нання “Саюз беларускіх пісьменнікаў”.  Старонкі 
“Стромы” – гэта і інфармацыйная прастора, дзе 
адлюстроўваецца шматвектарнасць жыцця аддзя-
лення, і творчая пляцоўка, дзе знаходзяць сваё     
месца ўзнёслыя набыткі сябраў нашай творчай су-
полкі.  Няхай так будзе і надалей! 
               Мікола ЯЦКОЎ,  адказны за выпуск. 

     
 
 

“9 мая - самы дарагі і шчымлівы  
для мяне дзень. Я не магу стрымлі- 

ваць  слёзы, калі чую “Марш славянкі”,  
калі ў каторы раз гляджу дакументальныя  

кадры ваеннага часу альбо фільмы “Ляцяць журавы”,  
“Беларускі вакзал” ці іншыя.  Успамінаю сваіх бацькоў…” 

( З а к а н ч э н н е   н а   с. 4 - 5 )   

 
 
 
 
 
 
 
 

а Слаўгарада прыйшла пры-
емная навіна: Беларускі рэс-

публіканскі Савет ветэранаў угана-
раваў званнем “Ганаровы ветэран” 
паэта-франтавіка, сябра ГА “Саюз 
беларускіх пісьменнікаў” Фелікса 
Уладзіміравіча Шкірманкова. На ўра-
чыстым пасяджэнні адпаведны знак 
Ф.Шкірманкову ўручыў старшыня 
Слаўгарадскага Савета ветэранаў 
Анатоль Мартынаў. У сваім зварот-
ным слове Ф.Шкірманкоў выказаў 
удзячнасць за ўзнагароду, паабяцаў-
шы і надалей аддаваць усе свае сілы 
і талент роднай Беларусі і яе светлай 
будучыні. Паэт прапанаваў, каб яго-

ныя веды і вопыт 
больш шырока выка-
рыстоўваліся ў спра-
ве патрыятычнага 
выхавання і уручыў 
сваю кнігу вершаў 
“Пад прысягай сум-
ленню” старшыні 
Слаўгарадскага рай-
выканкама Паўлу 
Найдзёну. Кніга і пра-
панова былі з удзяч-
насцю прыняты. 
        С.Пісьменны. 

Анатоль Мартынаў уручае знак Феліксу Шкірманкову 

Павел Найдзён атрымлівае кнігу ад аўтара 

 

 

                             Слова ветэрана                                                                    Ускладанне вянкоў 

Фотаздымкі Ул.Рыжанкова  (газета “Прысожскі край”) 

 
 
 
 
 
 
 
 

апярэдадні Дня Перамогі Магілёўскае аддзя-
ленне ГА “Саюз беларускіх пісьменнікаў” ат-

рымала віншаванне ад старшыні Магілёўскага ГА 
“Рускае культурна-асветніцкае таварыства” Людмі-
лы Аляксандраўны ВАЛОДЗЬКА: 

 
аважаныя калегі! 
Сардэчна віншуем вас з Днём Перамогі!    

У гэтым светлым і велічным свяце непадзельна 
зліліся смутак і радасць, гонар і слёзы. Мы з 
асаблівым пачуццём ўспамінаем тых, хто 
адстаяў мір на нашай зямлі, тых, хто ўзнагаро-
дзілі нас неацэнным дарам – магчымасцю жыць, 
кахаць і гадаваць дзяцей, быць шчаслівымі і сва-
боднымі. Моцнага вам здароўя, міру і дабрабыту 
на доўгія гады! 

 
ГА «Рускае культурна - 

асветніцкае таварыства» 

► 4 траўня 1919 г. у в.Тоўсты Луг Суджанскага  раёна Кур-
скай вобласці нарадзіўся Пётр Паўлавіч ШАСЦЕРЫКОЎ –  
празаік, перакладчык, публіцыст. 
► 7 траўня 1919 г. у в.Рэкатка Горацкага раёна нарадзіўся 
Георгій Міхайлавіч ШЧАРБАТАЎ  –  празаік, крытык. 
► 9 траўня 1945 г. у в.Цяляткава Мсціслаўскага раёна на-
радзіўся Генадзь Фёдаравіч БУБНАЎ  –  паэт, пераклад-
чык, крытык. 
► 10 траўня 1931 г. у в.Нова-Аляксандраўка Дрыбінскага  
раёна нарадзіўся Сцяпан Захаравіч ГАЎРУСЁЎ –  паэт, пе-
ракладчык, крытык. 
► 11 траўня 1944 г. у в.Еновы Востраў Клічаўскага раёна 
нарадзілася Марыя Сіланцьеўна ШАЎЧОНАК  –  паэтэса. 
► 13 траўня 1941 г. у в.Ордаць Шклоўскага раёна нара-
дзіўся Анатоль Станіслававіч СЕРБАНТОВІЧ  –  паэт. 
► 15 траўня 1922 г. у в.Сямёнаўка Клімавіцкага раёна на-
радзіўся Пятро Савельевіч ВАСІЛЕЎСКІ  –  празаік, драма-
тург. 
► 22 траўня 1930 г. у в.Улукі Слаўгарадскага раёна нара-
дзіўся Іван Кірылавіч ЦІШЧАНКА  –  фалькларыст, літара-
туразнавец.  
► 24 траўня 1910 г. у м.Касцюковічы нарадзіўся Залман 
Рувімавіч (Зяма Раманавіч) ПІВАВАРАЎ  –  паэт, пераклад-
чык 
► 27 траўня 1931 г. у в.Раздзел-2 Мсціслаўскага раёна  на-
радзіўся Васіль Пракопавіч ЖУРАЎЛЁЎ  –  літаратуразна-
вец, крытык. 

 
 
 
 
 
 
 
 

 
 
 
 
 
 
 
 

22 траўня  
дзень нараджэння  

адзначае  
Мікола Адамавіч ЯЦКОЎ 

24 траўня  
дзень нараджэння  

адзначае Тамара Пятроўна 
АЎСЯННІКАВА 

27 траўня  
дзень нараджэння  

адзначае  
Фелікс Уладзіміравіч 

ШКІРМАНКОЎ 

Фелікс 
ШКІРМАНКОЎ 

ЧАМУ ПРЫХОДЗІЦЬ  
СА СПАЗНЕННЕМ? 
 
Усё часцей мне не дае спакою 
Пра маці з бацькам успамін. 
Чаму так мала сваёй ласкі 
Я ім у жыцці аддаў, як сын? 

Чаму прыходзіць са спазненнем 
Пачуцце ўласнае віны, 
Калі вярнуць, змяніць нічога. 
На жаль, ужо не можам мы? 

А ім жа многага не трэба, 
Яны ў раскошы не жылі, 
І ў сваіх патрабаваннях 
Прыстойна сціплымі былі. 

Я разумею, што нічога 
Ўжо не паправіць, не змяніць. 
І гэты боль мой не дае мне 
Цяпер ні дня спакойна жыць. 

Старая, вечная дылема: 
Бацькі і дзеці.  І яе 
Да часу мы не заўважаем – 
Праблемы ў кожнага свае. 

Як дзень змяняе цемру ночы, 
Так надыходзіць і для нас 
Пара – расплюшчваюцца вочы, 
Калі прыходзіць судны час. 

Не той апошні, што чакае, 
Які нікога не міне, – 
А свой зямны час запытае... 
Вось ён прыйшоў і да мяне... 
 
Я ГЭТА ЎРЭШЦЕ ЗРАЗУМЕЎ 
 
Адкуль прыходзяць да мяне 
Радкі  –  мне невядома. 
Бывае ў лесе, ля ракі, 
Як спаць кладуся дома. 

І мне тады ужо ад іх 
Ніяк не ўратавацца. 
Я спрабаваў, ды не магу 
Ні збегчы, ні схавацца. 

Я занатоўваю ўсё. 
Што ў гэты момант чую, 
І ўжо пад прозвішчам свваім 
Чарговы верш друкую. 

Абвінавачаваць пакуль 
У брудным плагіяце 
Ён не збіраецца мяне – 
Ён мой хаўруснік, браце. 

Той, хто настойліва ўвесь час 
Радкі мне дасылае. 
І ад мяне за гэта ён 
Падзякі не чакае. 

Я гэта ўрэшце зразумеў 
І нават рассмяяўся, 
Бо сябра новага знайшоў, 
А ад яго хаваўся! 

*    *    * 
Вясна. 
Сонечны ранак. 
Выходжу з хаты на ганак. 
За мною рыжы кот, 
Трэцца бокам аб бот. 
Падышоў певень – 
Хвост сярпом. 
Косіць вокам. 
Дзюба кручком. 
Ля гумна 
Вераб’і спрачаюцца, 
Убачылі рыжага ката. 
Пад страхой хаваюцца. 
Распусціў суквецці бэз, 
Водар непаўторны. 
Гляджу на гэту прыгажосць 
І забываю, што я госць 
Тут  –  на гэтым свеце. 

  

апрыканцы кра-
савіка Навум Ба-

рысавіч Сандамірскі 
стаў членам Беларус-
кага Цэнтра міжнарод-
нага ПЭН - клуба (клуб 
пісьменнікаў, эсэістаў, 
навэлістаў). 
   Н.Сандамірскі – член 
Саюза беларускіх пісь-
меннікаў і Беларускага саюза журналістаў, неаднаразовы 
пераможца і прызёр абласных і рэспубліканскіх конкур-
саў, лаўрэат рэспубліканскай прафесійнай прэміі «Зала-
тое пяро» і ў нядаўнім мінулым рэдактар глускай раённай газеты “Радзіма”. 
     ПЭН-клуб  –  няўрадавая і непалітычная арганізацыя, створаная для пашырэння інтэлектуальнага супрацоў-
ніцтва прадстаўнікоў творчых прафесій. У нашай краіне яна ўтворана адносна нядаўна  –  хутка адзначыць 
сваё 25-годдзе. Клуб дапамагае прафесійным літаратарам Беларусі актыўна ўдзельнічаць у міжнародным літа-
ратурным працэсе, супрацоўнічаць з пісьменнікамі і журналістамі усяго свету. 
     Рэкамендацыю на ўступленне ў Беларускі Цэнтр міжнароднага ПЭН-клуба нашаму земляку 
даў вядомы беларускі пісьменнік Генадзь Бураўкін, ён жа першым і павіншаваў Навума Бары-
савіча, заўважыўшы, што адбылося тое, што павінна было адбыцца. 
     Мы далучаемся да віншаванняў і зычым нашаму сябру новых творчых поспехаў! 

 

 

 
 

 мая ў Магілёўскай ратушы адбылася прэзента-
цыя набытага экзэмпляра Статута Вялікага Кня-

ства Літоўскага. 
     Падараваны асобнік Статута ВКЛ быў выдадзены ў 
Вільні ў 1744 годзе на польскай мове. 
     Пошукамі рарытэта займаўся калекцыянер Аляк-
сандр Коган, грошы ахвяраваў пісьменнік, сябра Саю-
за беларускіх пісьменнікаў, кіраўнік Федэральнай на-
цыянальнай культурнай аўтаноміі “Беларусы Расіі” 

Валерый Казакоў. Па словах апошняга, за кнігу пры-
ватная асоба з Кастрамы запрасіла менш за тысячу 
долараў. 
    — Уладальнік Статута нават не разумеў яго каш-
тоўнасці. Ён быў упэўнены, што мае падручнік па 
польскай гісторыі, — кажа Валерый Казакоў. — Гэта 
сведчыць  пра  тое,  што  многія  нашыя  каштоўна- 

( З а к а н ч э н н е   н а   с . 3 ) 

 

Валерый Казакоў 

сці, якія захоўваюцца ў прыватных калекцыях і музеях замежжа, там не 
патрэбныя. Іх магчыма выкупіць за невялікія грошы. Толькі гэтым трэ-
ба займацца: шукаць, дамаўляцца, вывучаць. А сёння вяртаннем куль-
турнай спадчыны займаюцца асобныя апантаныя людзі. І часам сорамна 

і не зразумела 
за што некато-
рыя чыноўнікі 
Міністэрства 
культуры ат-
рымоўваюць за-
робкі? 
    — У адрознен-
не ад выкупле-
нага намі раней 
асобніка Ста-
тута ВКЛ, гэ-
тая кніга не  
з'яўляецца ўні-
кальнай, — рас-
павядае дырэк-

тар Музея гісто-
рыі Магілёва Аляксей Бацюкоў. — Падобны асобнік захоўваецца, напрык-
лад, у Мінску. Ён уяўляе сабой канвалют з трох асобных выданняў. Гэта 
значыць, што акрамя Статута ВКЛ у кнізе пад адной вокладкай змешча-
ны «Трыбунал ВКЛ» і «Інструктаж». Але асаблівую каштоўнасць тут ма-
юць так званыя маргіналіі, пазнакі на старонках выдання. Эксперты вы-
светлілі, што ўладальнікам кнігі быў шляхціч з Магілёўшчыны Антоній 
Сабанскі. 
     — Для мяне сёння надзвычай хвалюючы дзень, — кажа гісторык Ігар 
Марзалюк. — Толькі што я даведаўся, што гэты экзэмпляр Статута 

ВКЛ мае непас-
рэднае дачынен-
не да майго ро-
ду з Мсціслаў-
шчыны. Гэта 
цуд нейкі. 
       — Гісторыя 
вяртання Ста-
тута, дзей-
насць Валерыя 
Казакова — гэ-
та ўзор таго, 
як важна любіць 
сваю краіну не 
словам, а спра-
вай, — лічыць 
Ігар Марзалюк.– 

Напрыклад, цяпер вядуцца работы па аднаўленні замка і сінагогі ў Быха-
ве. Дзяржавай прынята рашэнне акумуляваць усе сродкі на гэтыя аб'-
екты. А тым часам, на дабрачынны рахунак Сінагогі паступіла ўсяго паў-
тара мільёна рублёў. А толькі на рамонт даху патрэбна паўтара мільяр-
да. Гэта да таго, што ўсім неабыякавым людзям варта забыцца на ўсе 
палітычныя і канфесійныя непаразуменні, перастаць абмяркоўваць і па-
чаць дзейнічаць на карысць краіны. 
       Акрамя таго, удзельнікі прэзентацыі змаглі ўбачыць і іншыя экспана-
ты, набытыя з дапамогай Валерыя Казакова – “Собрание сочинений Геор-

гия Конисского” 
1835 года і 
"Вестнік Могі-
левского земст-
ва” 1915 года. 
Яны, як і новы 
Статут, заста-
нуцца ў Музеі 
гісторыі Магілё-
ва. 
     У гэты ж 
дзень Валерый 
Казакоў наведаў 
абласную біблі-
ятэку і прыняў 
удзел у імпрэзе 
“Баркалабаўскі 
летапіс – нацыя-
нальная каштоў-

насць беларусаў”.  Падчас імпрэзы В. Казакоў зрабіў падарунак – перадаў 
абласной бібліятэцы факсімільныя выданні “Баркалабаўскага летапісу” і 
“Слуцкага Евангелля”  і адзначыў, што кнігу трэба берагчы, бо пакуль бу-
дуць існаваць кнігі – будуць і людзі жыць. Пісьменнік заўважыў, што калі 
ён вучыўся ў магілёўскай школе № 24, то быў чытачом бібліятэкі, але як лі-
таратар наведаў яе ўпершыню. Таксама наш зямляк расказаў пра сябе і 
адказаў на шматлікія пытанні прысутных.                                                    Ю.Б. 
                                                                                     Фотаздымкі - gorad.by 

Статут 

 

 

 

Рарытэты 

Валерый Казакоў адказвае на пытанні 

апраўдным культурным брэн-
дам для Касцюковіцкага раёна 

стала свята паэзіі і аўтарскай песні 
"Пісьмянкоў луг», які збірае  знаўцаў і 

аматараў паэзіі і аўтарскай песні не 
толькі з усіх куткоў Беларусі, але і Расіі. 
Невыпадкова, «Пісьмянкоў луг» мае га-
наровы статус аблас-
нога.  
     Па словах началь-
ніка ўпраўлення куль-
туры Магілёўскага абл-
выканкама Анатоля 
Сінкаўца, не за гарамі 
той час, калі «Пісьмян-
коў луг» набудзе ста-
тус рэспубліканскага 
свята паэзіі і аўтарскай 
песні. 
     У гэтым годзе пер-
шы дзень, 24 траўня, 
быў цалкам прысве-
чаны паэзіі. У дзіцячай школе мас-
тацтваў майстры слова чыталі свае 
творы, вершы Алеся Пісьмянкова. 
     У другі дзень свята перамясцілася на 
малую радзіму Алеся  –  ў вёску Бялын-

кавічы, дзе на Пісьмянковым лузе бы-
ло шмат  чаго цікавага. Развінула свае 
крылы конкурсная праграма, у якой 
кампетэнтнаму журы было нялёгка 

прыняць рашэнне аб 
пераможцах.  У кан-
цэртнай праграме пра-
гучалі выступы літара-
тараў  Магілёўшчыны, 
сярод якіх асаблівай 
паэтычнай узнёсласцю 
вызначыўся паэт-
франтавік, сябра Саюза 
беларускіх пісьменні-
каў Фелікс Уладзіміра-
віч Шкірманкоў. Народ-
ныя майстры з дзесяці 
раёнаў Магілёўшчыны 
разгарнулі свае выста-

вы. Восем раёнаў прадставілі літара-
турныя экспазіцыі аб сваіх пісьменні-
ках-земляках. Непаўторнае баявое мас-

тацтва паказалі удзельнікі ваенна-гіста-
рычнага рэканструктарскага клуба «Рат-
нік».  А ўвечары былі вогнішча і, вядо-
ма, песні пад гітару.                www.golk.by 
                Фотаздымкі І.Кавалёва і У.Рыжанкова. 

горадзе Кіраве 
(да 1936 года — 
мястэчка Пясоч-
ня) Калужскай во-
бласці з’явілася 
мемарыяльная 
дошка ў гонар 
класіка беларус-
кай літаратуры 
Максіма Гарэцка-
га. Пісьменнік 
жыў у гэтым го-
радзе два апош-
нія гады свайго 
жыцця. 
     Дошка адкрыта на будынку былой 
Пясочненскай сярэдняй школы № 1 
(цяпер у будынку размяшчаецца шко-
ла-інтэрнат для дзяцей з праблемамі 
слыху). 
     У школе Максім Гарэцкі працаваў 
два навучальныя гады: выкладаў 
рускую мову і літаратуру. Тут у ліста-
падзе 1937 года ён быў арыштаваны 
органамі НКУС і 10 лютага 1938 года 
расстраляны ў Вяземскай турме. 
     Таксама хутка ў памяшканнях шко-
лы з'явіцца стэнд з матэрыяламі аб 
жыцці і дзейнасці пісьменніка. 
     Максім Гарэцкі — адзін са ства-
ральнікаў беларускай літаратурнай 
мовы, стаяў ля вытокаў нацыяналь-
най літаратуры, стварыў нямала вы-
датных твораў, пражыў кароткае, але 

вельмі насычанае добрымі ства-
ральнымі справамі жыццё. Ён знаё-
міў беларусаў з дасягненнямі рускай 
літаратуры: пераклаў на родную мо-
ву «Слова пра паход Ігараў», шэраг 
твораў Горкага, Фадзеева і іншых пі-
сьменнікаў. Склаў і выдаў руска-бе-
ларускі і беларуска-рускі слоўнікі . У 
гісторыі культуры пакінуў свой след 
як літаратуразнаўца, лінгвіст, фальк-
ларыст, літаратурны крытык, журна-
ліст, рэдактар. Акрамя гэтага, Максім 
Гарэцкі пастаянна выкладаў у ВНУ і 
тэхнікумах, стаяў ля вытокаў ства-
рэння нацыянальнай Акадэміі навук . 
      Напомнім, у Беларусі ў мінулым 
годзе было прынята рашэнне аб зно-
се дома, у якім жыў Максім Гарэцкі ў 
Горках. 
                                      Паводле “Еўрарадыё“ 

           – дзіця 
пасляваенна-
га часу, але ж 
адгалоскі вай-
ны ўвашлі ў 
мяне распове-
дамі родных, 
г е н е т ы ч н а й 
памяццю.   

З пажоўклага фотаздымка 
глядзяць на мяне  
яшчэ маладыя,                                                                                   
але без часу пастарэлыя                                                                                
бацька і маці, 
ва ўдумлівых паглядах якіх                                                                                     
столькі перажытага,  
што хапіла б  
на некальці жыццяў. 

                                                 
 
      
             
     Мой бацька, Краўчанка Пётр Цімафе-
евіч (1897 - 1970), радавы салдат Пер-

шай сусветнай вайны і Вялікай Айчын-
най. Ён прымаў удзел у штурме Берлі-
на, дзе змагаліся за кожны дом. І ў кож-
ным – салдаты-смертнікі. Бацька муж-
на, без нараканняў вытрымаў усе цяж-
касці і наступствы ваеннага часу. Зве-
даў газавыя атакі ў Першую сусветную, 
голад у час блакады Ленінграда, пера-
нёс раненні і кантузію.  

 
Свечкі на вокнах 
У былым Ленінградзе. 
Блакада боллю 
Ў сэрцы адзываецца. 
І мой бацька там быў.  Быў! 

 
        Ён не любіў расказваць пра вайну, 
асабліва прылюдна. Хоць і не часта, 
але ж здараліся моманты, калі адпускаў 
сваё сэрца. Лічыў, што выжыць яму да-
памог прынцып, якога ён прытрымлі-
ваўся: ніколі нічога не здымаць з забі-
тых, не рабаваць. “Мы адступаем. Во-
сень, дождж, халадэча… у чобатах 
хлюпае гразь, – успамінаў бацька. –
Ляжыць забіты салдат, чобаты но-
выя. Аднапалчанін прапанаваў мне 
зняць, бо мае зусім расхрысталіся. Я 
адмовіўся. Ён з радасцю абуўся, а праз 
колькі крокаў быў забіты. Другі выняў 
з кішэні забітага люстэрка, а пагля-
дзецца ў яго не паспеў. На гадзіннік па-
зарыўся трэці  –  і яго напаткаў той 
жа лёс. Адзін раз за ўсю вайну я надзеў 
на сябе чужую рэч. Гэта была нямец-
кая каска.  Лета, спякота, вусны пера-
сохлі ад смагі. Уздоўж дарогі нямецкая 

каска валяецца. Нейкая сіла прымусіла 
мяне надзець яе.  Снайпер цэліўся ў 
скроню. Куля прабіла навылёт нос. 
Дзіўна, што ад нямецкай кулі мяне 
ўратавала нямецкая каска”.  
        Маімі цацкамі ў дзяцінстве былі 
бацькавы ўзнагароды. Мы хваліліся імі 
адзін перад адным. Сорамна сёння  
прызнацца, што я не ведаю гэтых узна-
гарод. Дакументаў не захавалася. Не 
захавалася і саміх ардэноў і медаляў. Іх 
бацька ніколі не насіў, ды і параднага 
касцюма ў яго не было. А ў каго яны 
былі ў вёсцы? У нашым калгасе імя 
М.Горкага толькі з 1969 года пачалі на 
працадні даваць грошы, дакладней 
грашы. Але бацька па стану здароўя на 
працу хадзіць не мог. Аднавяскоўцы 
здзіўляліся: 
      – Пятро Цімафеевіч, чаму ты не па-
даеш дакументы, каб атрымліваць пен-
сію? У цябе ж столькі раненняў і ўзна-
гарод!”  
     –  Мне ўжо нічога не трэба, – ад-
казваў, –  бачыце, у зямлю гляджу.   
     Ад бацькі я ніколі не чула распове-
даў пра геройствы на вайне. Тое, што 
мне здавалася гераічным, ён лічыў 
нормай, буднямі. Яшчэ ў школьныя га-
ды я ведала аб вайне значна больш, 
чым магла прачытаць у кнігах.  У са-
мым пачатку сямідзесятага года бацькі 
не стала. Я была студэнткай 3 курса 
БДУ імя Леніна. У мяне захаваўся ўсяго 
адзін бацькаў здымак ваеннага часу: 
1915 года. Гэтымі скупымі ўспамінамі я 
выказваю ўдзячнасць свайму бацьку і 
такім, як ён, радавым салдатам Вялікай 
Айчыннай вайны.  

 
Cнайпер фашысцкі  
                        сядзіць на сасне, 
Цэліца ў скроню. 
Бацька-салдат па Еўропе ідзе, 
Пот выцірае далонню. 
 
Смагай спякота  
                   на вуснах застыла, 
Ногі здранцвелі. 
Каску нямецкую нейкая сіла 
Насуперак волі надзела. 
 
Дагнала салдата  
                          варожая куля - 
З чужою зямлёю  
                       змяшалася кроў, 
Змоўкла на момант  
                            у лесе зязюля, 
Ды кукаваці ўзялася ізноў. 
 
- Дзякуй,  зязюля,  
                    кувай мне гадочкі, 
Трэба вярнуцца жывым, 
Дома чакаюць  
                тры кветачкі-дочкі, 
Бацька і маці я ім. 
 
 Мой будучы бацька  
                       вярнуўся дамоў, 
 Я нараджэння чакала. 
 Нямецкая каска  
                       ад смерці ліхой 
 Бацьку майго ўратавала. 

              
 
          

     У маёй маці, Краўчанка Макрэны Пят-
роўны (1907 - 1990), свая гісторыя. Нем-
цы акупіравалі Гомельшчыну ў самым 
пачатку вайны. Муж на фронце, на ру-
ках тры дзяўчынкі. Малодшай  –  два 
гады. Са 150 двароў  у вёсцы к канцу 

вайны засталося 
тры хаты. Жылі ў   
зямлянках. 
     Аднойчы яе ле-
дзве не расстралялі 
немцы, заступіўся 
адзін з іх, у якога за-
гінула ўся сям’я, дом 
трапіў пад бамбёжку. 
Ён перачытваў пісь-
мо з дому, углядаў-
ся ў фотаздымак, на 
якім была жонка з 
дзецьмі, плакаў і 
паўтараў: “Гітлер ка-
пут! Сталін капут!“  
     Не выходзіць з памяці адна гісто-
рыя, пачутая ад маці. Старшыня аднаго 
з калгасаў быў камандзірам партызан-
скага атрада. Немцы з паліцаямі прый-
шлі забіраць сям’ю. Каб выслужыцца 
перад немцамі, адзін паліцай выхапіў з 
рук жонкі камандзіра немаўля, узяў за 
ножкі і ўдарыў галавою аб дрэва. Ня-
мецкі салдат выстраліў у паліцая. Гэта 

гісторыя рэальная. Фашызм не мае на-
цыянальнасці. Мясцоваму насельніцт-
ву было складана: днём рабавалі нем-
цы: “Матка, яйкі, матка, шпік”. Ноччу за-
біралі партызаны тое, што заставалася. 
Маці заўсёды гаварыла: “Каму вайна, а 
каму – маць радна; паўсвету плача, а 
паўсвету скача”. Вяскоўцы свой скарб 
прыхоўвалі. Палатно, посцілкі закопва-
лі ў зямлю. Ды мала ў каго той скарб 
збярогся. “Я ночы не дасыпала, горбі-
лася над самапрадкаю, кроснамі, ўсё 
прапала“, –  расказвала маці. 
     Страшнай бядою ваеннага часу стаў 
тыф, які касіў людзей, нібы касою. Хва-
рэлі ўсе. У маленькай хатцы, дзе жыла 
маці з дзецьмі, на падлозе ўпокат ляжа-
ла чалавек  15  –  свае, родныя, аднавя-
скоўцы. Маці разам са старэйшай тры-
наццацігадовай дачкою Анютай усіх 
выхадзілі. Захварэлі яны апошнімі і 
найбольш цяжка. Анюту пахавалі. Маці 
даведалася аб смерці дачкі, толькі калі 
пачала адчуняць. І зноў правалілася ў 
забыццё. Муж прапаў без вестак. У 1948 
годзе яна сышлася з маім бацькам, які 
да гэтага часу выдаў замуж трох дачок і 
мог паклапаціцца пра сябе. 26 гадоў ён 
быў удаўцом. Жонка памерла маладой, 
хварэла на сухоты, пакінуўшы яму трох 
маленькіх дзяўчынак. У 1949 годзе на 
свет з’явілася я, бацьку было 52 гады, 
а маці  –  42.  
 

Маці дастойна прайсці хацела 
Богам наканаваны шлях. 
Шчасця і радасці мала мела –  

Кросны, кудзеля...браты на руках. 
 
 У школу з вялікай ахвотай      
                                         хадзіла - 
 Да ведаў цягнулася сэрца. 
 У хоры царкоўным дыскантам    
                                                пела. 
 - Хопіць, - бабуля сказала, - 
              дзеўцы вучоба не трэба. 
 
Зведала крыўду, голад, нястачу, 
Шчырай у працы і ў словах была, 
Бачыла зводдаль нават удачу –  
Хмары закрылі... Вайна. 
 
Муж без вестак прапаў,  
                                    недзе згінуў. 
Ад тыфу дачка памерла. 
Ў зямлянках хаваліся лета і зіму –  
Выпрабаванне Богава, пэўна. 
 
Маці дастойна хацела памерці: 
Пры памяці і на сваіх нагах. 
Барані бог, каб нікому не надаесці 
І душу не ахутаў бы  страх. 
 
Маці дастойна шлях свой     
                                         прайшла. 
Сілу яе на сябе прымяраю. 
Шляхам іду, як  матуля ішла.  
Долю не зменіш, а я й не жадаю. 

 
 
          
     Была ў мяне цудоўная цётка Гарпіна. 
Гулева Агрыпіна Пятроўна (1920 - 2008). 
Я доўга не ведала, што мая родненькая 

цётка, дзядуля і бабуля па маці былі ў 
канцэнтрацыйным лагеры. Вясной 1944 
года жыхароў Брагінскага раёна  немцы 
гналі ў Азарыцкі лагер смерці, створа-
ны нямецка-фашысцкімі захопні-
камі як жывая заслона на шляху 

Пётр Цімафеевіч Краўчанка 

Макрэна Пятроўна і Пётр Цімафеевіч Краўчанкі 

 

Макрэна Пятроўна Краўчанка 

Агрыпіна Пятроўна Гулева 

 наступлення Савецкай Арміі. 
Разам з цёткаю былі яе дзеці: 

пяцігадовы Пеця і трохгадовая Танечка. 
Знясіленая дарогай, адсутнасцю вады і 
ежы ісці дзяўчынка не магла. Яна пла-
кала і прасіла піць. Цётка несла яе на 
руках, адставала ад калоны. Нямецкі 
салдат са злосцю ў голасе прыспешваў 
яе: “Матка, шнэль, шнэль!” З кожным 
“шнэль” незадаволенасць яго ўзраста-
ла. Танечка плакала. Фашыст вырваў з 
рук маці дзіця, кінуў на ўзбочыну і вы-
пусціў чаргу з аўтамата. Цётка ірванула-
ся ўбок дачушкі, але адчула моцны 
ўдар прыкладам  і, напэўна, звалілася б 
на зямлю, каб яе не падхапілі бацька з 
маці. Яны волакам пацягнулі знепры-
томненае цела дачкі... 
      Я слухала цётку і думала: як можна 
такое перанесці? Яна гаварыла быц-
цам бы не пра сябе, але адчувалася, 
што ўспамін разварушыў боль. Муж 
цёткі, Цярэшка, з вайны не вярнуўся. 
Цётка замуж не выйшла, але ў 1952 го-
дзе нарадзіла сабе дзяўчынку, якую на-

звала Таццянай. Цётка працавала даяр-
кай на ферме, была стаханаўкай. Вель-

мі артыстычная натура. Кожную пра-
верку ці прадстаўнікоў раённай газеты 
яна сутракала ў новай ролі.  
     Цётка Гарпіна і яе хата былі тым 
бацькоўскім кутком, куды летам з’язд-
жалася ўся радня. Яна раздавала гас-
цінцы, зробленыя сваімі рукамі – руч-
нікі, посцілкі. А восенню зноў садзілася 
за кудзелю і кросны, рыхтавала новыя 
гасцінцы. Аднойчы пажалілася: “Цяжка 
мне даюцца ўжо кудзеля з кроснамі”. 
На маю заўвагу, што гасцінцы везці наш 
клопат, а не яе, яна па-добраму ўсміхну-
лася: “Дык бяруць жа, ніхто не адказва-
ецца ад маіх гасцінцаў”.  
 
                Агрыпіне Пятроўне Гулевай 
Ты адна засталася з радні. 
З табой бачымся, мілая, рэдка. 
Пралятаюць Падвеямі дні 
Ды на твары  –  
                    адметка, адметка. 
 
Шлях твой Доля з Нядоляю        
                                        выткалі, 
Палатно на   шчасце расквецілі: 
Вышывалі чырвона-чорнымі   
                                        ніткамі, 
Непасільнаю  працаю  песцілі. 
 
Ты на долю не скардзілась  
                                     і не ныла, 
Працавала,  жыла,  весялілася. 
Дабрыні і цяпла на сотні хапіла, 
Аддаваць за жыццё  
                                не стамілася. 
Я  табой  ганаруся,  радзімая, 
Прыпадаю да рук тваіх    
                                  стомленых. 
Прыгажосць недасяжная,  
                                        дзіўная 
У паглядзе вачэй тваіх ўдовіных. 

 
 
                                                 
         

     Мой дзядзька – Плюшчай Аляксандр 
Пятровіч (1922 г.н.)  –  стаў легендай 
нашага роду. Быць лётчыкам – яго 

дзіцячая мара. Яшчэ пад-
леткам зацягваў на сала-
мяны дах свіное карыта і 
пікіраваў уніз; тайком ад 
маці, маёй бабулі, браў 
прасціны, рабіў з іх пара-
шут, залазіў на самае вы-
сокае дрэва і асвойваў 
сваё прыстасаванне. Яму 
вельмі пашанцава – не раз-
біўся. Пасля школы пасту-
піў у Ленінградскае вы-
шэйшае лётнае вучылішча, 
прайшоў курс навучання    
і  –  на фронт. Выжыў. Пас-
ля вайны дзядзька праца-
ваў выкладчыкам у вучы-
лішчы, якое некалі скон-
чыў. Па радыё мы слухалі 
аб прысваенні яму зван-
няў. Калі дзядзька прыязд-
жаў на пабыўку, ішоў па 
вёсцы ў ваеннай форме, 
нельга было стрымаць за-
хапленне. Хлапчукі нясме-
ла прасілі прымераць га-
лаўны ўбор з какардай. Я 
любіла слухаць, калі ён гаварыў аб па-
літыцы, аб вайне з другім маім дзядзь-
кам, Іларыёнам. Сёння дзядзька Саша 
жыве ў Санкт-Пецярбурзе. Хварэе, але 
працуе за сваім пісьмовым сталом. Я 

жадаю яму добрага здароўя. Дзядзька  
застаўся адзін з вялікай сям’і Пятра 
Уладзіміравіча і Еўдакіі Васільеўны 
Плюшчай.  Іх, братоў і сясцёр, было 
адзінаццаць. 

Агрыпіна Пятроўна Гулева з дачкой 
Таццянай і Еўдакія Васільеўна 
Плюшчай (бабуля па маці) 

Аляксандр Пятровіч Плюшчай і Іларыён Пятровіч Плюшчай 

Аляксандр Пятровіч Плюшчай  
з жонкай Валянцінай Аляксандраўнай  

і ўнукам Уладзімірам  
Фотаздымак зроблены 25. 05. 2013 г. 

 

  траўня 2013 г. стала сапраўдным свя-
там для ўдзельнікаў магілёўскага га-

радскога літаратурнага клуба “Святліца” 
Цэнтра творчасці дзяцей і моладзі “Агат”.  
     Ва ўрачыстай атмасферы была прэзен-
тавана кніга “Святло “Святліцы” з творчы-
мі работамі маладых паэтаў, якія на працягу 

навучальнага года спрабавалі свае здоль-
насці ў вершаскладанні пад кіраўніцтвам 
паэтэсы, настаўніка вышэйшай катэгорыі, 
сябра ГА “Саюз беларускіх пісьменнікаў” 
Тамары Пятроўны Аўсяннікавай. 
     Нямала намаганняў было прыкладзена 
як кіраўніком літаратурнага клуба, так і самі-
мі навучэнцамі, каб  асэнсаваць пачутае, 

зразумець сябе час-
ткаю прыроды, нат-
хніцца і напісаць 
першы верш, няхай 
яшчэ кволы, неда-
сканалы. 
 Гэта адзначылі і па-
важаныя  госці,  паэ-  
ты Эдуард Мядзвед-
скі і Надзея Палубін-
ская, якія прыйшлі 
падтрымаць мала-
дых аўтараў, паслу-
хаць іх, а таксама 
прачытаць свае тво-
ры. 
     Прыемна адзна-
чыць, што актыўны  

ўдзел у творчым жыцці 
сваіх дзяцей прыма-
юць іх бацькі. На су-
стрэчу прыйшлі Ліліт 
Папікян, Алена Міхай-

лава, Анжаліка і 
Аляксандр Волкавы, 
якія выказалі словы 
ўдзячнасці за працу 
клуба. 
     Спадзяемся, што 
"Святло “Святліцы" 
гэта хоць і першае, 
але не апошняе вы-
данне маладых літа-
ратараў гарадскога 
к л у б а .  Ж а д а е м 
удзельнікам гэтага 
творчага аб’яднання 
натхнення,  творчых  
поспехаў, новых 
вершаў. 
 

 

Тамара Аўсяннікава 

 

Эдуард Мядзведскі 

Вершы чытае Надзея Палубінская 

 

 

Ф о т а з д ы м к і    М а к с і м а   К а м а р о в а Б.П. 

Прапануем вашай ўвазе нарыс В.Еўмянькова “Шэсць японскіх шляхціцаў”,  
які 22 мая 2013 г. на сваіх старонках 
змясціла “Наша Ніва”. 

 

асопіс «Біблі-
ятэка прапа-

нуе», які выдае 
Цэнтралізаваная 
сістэма дзіцячых 
бібліятэк г.Мінс-
ка, у № 5, 2013  
змясціў артыкул 
бібліятэкараў 
Слаўгарадскай 
цэн тральнай 
бібліятэкі На-
дзеі Куратавай 
і Тамары За-
вадскай «Час 
чытаць кнігі 
роднай краі-
ны».  Частка  
а р т ы к у л а 
прысвечана 
паэту-фран-
тавіку Фелік-
су Уладзімі-
равічу ШКІР-
МАНКОВУ. 
 

 

мая 2013 года ў ма-
гілёўскай гарадс-

кой бібліятэцы імя 
К.Маркса адбылася літа-
ратурна-музычная  веча-
рына «Споведзь салдац-
кага сэрца”, на якую бы-
лі запрошаны вайскоўцы 
магілёўскай вайсковай 
часткі 5523 унутраных 

войскаў Міністэрства унутраных спраў. Біб-
ліятэкары Ірына Цінякова і Святлана Міхаль-
чук распавялі пра беларускіх паэтаў – удзель-

нікаў 2-й Сусветнай вайны. Гуча-
лі вершы, якія суправаджаліся 
цікавай і змястоўнай відэапрэ-
зентацыяй. Магілёўскі паэт 
Алесь Казека пазнаёміў слухачоў 
са сваёй новай паэмай “Марый-
ка”, дзе наяве паўстаюць ста-
ронкі трагічнага лёсу магілёўскай 
вескі Боркі, спаленай разам з 
жыхарамі 15 чэрвеня 1942 г.   
     Пра свае баявыя шляхі рас-
казаў удзельнік уваходу савецкіх 
войскаў у Афганістан гвардыі 
прапаршчык Уладзімір Карпухін. 
Ён адзначыў, што ў тыя часы 
яму вельмі дапамагалі думкі аб 
роднай Беларусі, якія часам кла-
ліся ў вершаваныя радкі. Прысутныя ўважліва 
паслухалі некалькі твораў У.Карпухіна ў аўтарскім 
выкананні.  
     Паэт і кампазітар Мікола Яцкоў музычна зніта-
ваў вечарыну  –  у аўтарскім выкананні прагучалі 

ягоныя песні на вершы Аляксея Пысіна, Алеся  
Казекі і Уладзіміра Карпухіна. А песню “А ў бары, 
бары...” на верш Янкі Купалы дружна і з вялікім 
задавальненнем спявалі ўсе прысутныя. 
                                          Аліна САВІЦКАЯ. 

Ірына Цінякова і Святлана Міхальчук Алесь Казека Уладзімір Карпухін 

Выступаюць Мікола і Ала Яцковы 

 

 

 

 

Стукнуў па кішэні –  
                              не звініць. 
Па другой прыстукнуў  – 
                               не чуваць. 
У якісь таемны свой зеніт 
Паляцелі думкі спачываць. 
 
Схамянуся, выйду за парог 
І пайду за ветрам  
                              над расой 
Пра самоту пройдзеных          
                                     дарог 

Шапацець астаткам          
                                валасоў. 
 
Памяць адбіваецца ад рук 
І з-пад ног збягае    
                          маладосць. 
Сонейка акрэслівае круг, 
Кроплямі жыццё  
                   скідае дождж. 
 
Стукну па кішэні –  
                           не звініць, 

Па другой прыстукну  –  
                             не чуваць.  
Вось калі вядомасць    
                               ап’яніць, 
То паеду ў Крым    
                         адпачываць. 
  Пераклад Міхася БУЛАВАЦКАГА. 

Віталь Еўмянькоў 

дацэнт, кандыдат філалагічных 
навук. Працуе ў МДУ імя 
Куляшова (Магілёў). Даследуе 
гісторыю і літаратуру Рэчы 
Паспалітай у XVII-XIX стст. 
Сябра Саюза беларускіх 
пісьменнікаў. Аўтар больш за 
100 навуковых публікацый. 

“ДНЯПРОЎСКАЯ СТРОМА” 
Літаратурна-мастацкі і інфармацыйны бюлетэнь 

Магілёўскага абласнога аддзялення 
ГА “Саюз беларускіх пісьменнікаў”. 

Распаўсюджваецца на правах 
унутранай дакументацыі. 

Адказны за выпуск - 
Мікалай Адамавіч ЯЦКОЎ 

Адрас: 213107 Магілёўскі раён, в.Брылі, 
вул. Юбілейная  6 - 7  

тэл. маб. +375293732886          
e-mail:  mikolabryl@gmail.com 

Матэрыялы друкуюцца на мове аўтараў. 
Аўтары апублікаваных матэрыялаў нясуць адказнасць  

за падбор і дакладнасць фактаў.  
Звярстана і надрукавана на ўласным абсталяванні. 

Падрыхтавана да друку 31.05.2013 г..  21.00. 
Наклад  299  асобнікаў.   Распаўсюджваецца бясплатна. 

 «Дняпроўская 
строма»  
заўсёды  

на 
www.kamunikat.org

 ( Працяг. Пачатак у № 15-20 ) 

 

Асаблiва добра iграла Паўлiна, якая i стварыла сапраўдны по-
спех спектаклю.  
    На сцэну выклiкалi аўтара – Янку Купалу, якому пецярбургскiя 
студэнты прэзэнтавалi гадзiннiк з выгравiраваным надпiсам: 

"Бацьку "Паўлiнкi" ад беларускiх студэнтаў". А Купала падара-
ваў Паўлiне два экзэмпляры п'есы, на адным з якiх быў напiса-
ны прысвечаны ёй верш. 
     У шмат якiх аўтараў можна прачытаць аб тым, што Янка Купа-
ла ў гэты час быў вельмi закаханы ў Паўлiну. Так, А.Лойка ў кнi-
зе "Янка Купала", што выйшла ў серыi "Жизнь замечательных 
людей", пiша, што пасля спектаклю Я.Купала праводзiў Паўлiну 
да хаты i вяртаўся ноччу "…закаханы ў яе без памяці" (О.Лойка. 
Янка Купала. —М., 1982. С.118). 
     А  цi  прапаноўваў  Купала Паўлiне выйсцi за яго замуж?  Гэта 
пытанне я асмелiўся задаць Паўлiне Вiнцэнтаўне ў час нашай 
сустрэчы ў 1970 годзе. 
     –  Так, прапаноўваў, — пасля вялiкай паўзы адказала яна. 
     –  I чаму ж вы яму адмовiлi? 
     – Было мне тады ўсяго 20 гадоў. Жадала далей вучыцца.         
I хоць я кахала яго, мне думалася, што патрэбен час, каб праве-
рыць нашы пачуццi. Да таго ж пасля нашай сустрэчы ў Вiльнi, 
калi ён вельмi жартаўлiва сябе са мной паводзiў, думалася, што 
Я.Купала не вельмi сур'ёзна адносiцца да мяне.  
     Я не стаў пытаць аб тым, цi шкадавала Паўлiна Вiнцэнтаўна 
аб адказе Янку Купалу.  
    Але цiкава, што ў яе ўспамiнах ёсць такая замалёўка, якая, на 
наш погляд, адказвае на многiя пытаннi. “У 1929 годзе прыехала 
з Заходняй Беларусi мая матка адведаць мяне. Я павяла яе да 
Купалаў, пазнаёмiла з маткай Янкi. Доўга сардэчна гаварылi 
мiж сабой дзве бабулi. 
     – Чаму гэта не Паўлiнка твая сынава, – казала матка Янкi. –
Чаму ж яна яму адказала? 
     – Бо дурная была, – адказала мая матка, – жартачкi, адмо-
вiць такому важнаму чалавеку, як ваш сын.” 
      У далейшым жыццё яе кiдала з месца на месца. Жыла ў Вiль-
нi, потым у Царыцыне, восенню 1915 года зноў пасяляецца ў Пе-
цярбургу. У 1917-1918 гадах настаўнiчае ў Жорнаўскай пачатко-
вай школе ў маёнтку княгiнi Радзiвiл, адтуль пераязджае ў Мiнск, 
дзе працавала таксама ў школе.  
     Затым iнструктар беларускiх школ у Гродна. Была двойчы 
арыштавана польскiмi ўладамi, i быў момант, калi яна рыхтава-
лася да расстрэлу. А потым зноў турмы — Варшаўская i Вронкi 
на Познаньшчыне, потым настаўнiцкая праца. 
     У 1921 годзе па прапанове Ц.Гартнага яна працавала ў выда-
вецкiм аддзеле пры савецкiм пасольстве ў Берлiне, дзе было 
наладжана выданне падручнiкаў для беларускiх школ. Потым 
быў яшчэ адзiн арышт, i суд у Латвii, дзе працавала ў беларус-
кай гiмназii ў Дзвiнску. 
     У красавiку 1925 года суд апраўдаў Мядзёлку i яе таварышаў. 
Тады яна прыняла рашэнне вярнуцца ў  
Савецкую Беларусь. 

( З а к а н ч э н н е    б у д з е ) 

Янка Купала сярод сябраў беларускага літаратурна-навуковага 
гуртка студэнтаў Санкт-Пецярбургскага ўнівэрсітэта 

пасля другой пастаноўкі п'есы «Паўлінка» 

 траўня 2013 г. адбы-
лася Рада ГА “Саюз 

беларускіх пісьменнікаў”. На 
парадак дня былі вынесеныя 
наступныя пытанні: -- Прыём 
у сябры Саюза беларускіх 
пісьменнікаў; -- Даклады пра 
працу абласных аддзяленняў 
арганізацыі; -- Рознае. 
     Як паведаміў старшыня ГА 
“Саюза беларускіх пісьменні-
каў” Барыс Пятровіч, падалі 
заявы на ўступленне ў СБП 
дзесяць творцаў, 
восем з якіх прай-
шлі прыёмную ка-
місію, што адбыла-
ся 20 мая. Гэта вы-
давец, паэт, журна-
ліст Валерый Ду-
боўскі, публіцыст і 
аўтар журналісцкіх 
даследаванняў, су-
працоўнік “Радыё 
Свабода” Валерый 
Каліноўскі, журна-
лістка і пісьменні-
ца Дар’я Ліс, края-
знавец і журналіст, 
супрацоўнік газеты 
“Наша Ніва” Сяргей Макарэвіч, паэтэса, журна-
лістка і мастачка Святлана Раманава, даслед-
чыца, перакладчыца і паэтэса Наталля Русец-
кая, філолаг і празаік, лаўрэат прэміі “Дэбют” 
імя Максіма Багдановіча Наталка Харытанюк 
(Бабкова),  пісьменнік, журналіст і менеджар 
па рэкламе Аляксей Чубат.  
     Падліковая камісія ў складзе С.Законнікава, 
Г.Далідовіча і Г.Дубянецкай у выніку правя-
дзення ананімнага галасавання абвесціла, што 
ў ГА “Саюз беларускіх пісьменнікаў” прыня-
тыя ўсе восем кандыдатаў. 
   Даклады пра дзейнасць абласных аддзялен-
няў СБП былі агучаныя прадстаўнікамі з Брэс-
та, Магілёва, Гродна, Гомеля. Аповеды даты-
чыліся выдання рэгіянальных альманахаў і 
інфармацыйных бюлетэняў, супрацоўніцтва 
са школамі і ўніверсітэтамі, працы з молад-
дзю. Старшыня ГА “СБП” Б.Пятровіч акрэсліў 
пытанні па Віцебскім абласным аддзяленні, 
якое зараз аднаўляе сваю дзейнасць. 
   Пасяджэнне Рады завяршылася абмеркаван-
нем бягучых пытанняў грамадскай арганіза-
цыі.                                      Паводле http://lit-bel.org/ 

Валерый Дубоўскі Валерый Каліноўскі 

Дар'я Ліс Сяргей Макарэвіч 

Святлана Раманава Аляксей Чубат 

Барыс Пятровіч 

 

 

Фотаздымкі Алены Казловай 

 

 мая 2013 г.,напярэдадні Міжнароднага дня аба-
роны дзяцей, у Мсціслаўскім раённым цэнтры 

культуры і народнай творчасці адбыўся дабрачынны 
канцэрт вакальнага калектыву супрацоўнікаў Мсці-
слаўскага РАУС «Афіцэры» (кіраўнік маёр Віталь Ас-
танковіча), прымеркаваны да гэтай знамянальнай да-
ты.  Канцэртная зала была перапоўненая. 
   Важным для супрацоўнікаў РАУС падзеяй стала 
прысваенне Міністэрствам культуры звання «Народ-
ны аматарскі калектыў Рэспублікі Беларусь» . 
     Падчас канцэрта ў зале прагучалі песні  розных 
кампазітараў, у тым ліку і  магілёўскага кампазітара 
Мікалая Яцкова, які напісаў больш за тысячу песень. 

Ён таксама з'яўляецца старшынёй аблас-
нога аддзялення Саюза беларускіх пісь-
меннікаў. Мікалай Адамавіч падзякаваў 
супрацоўнікаў міліцыі за іх творчую пра-
цу, пажадаў новых перамог і ўручыў кі-
раўніцтву раёна ноты гімна Мсціслава 
(словы В.Астанковіча) . 
                                               Паводле газеты  
                                “Магілёўскія ведамасці”. 
                                      Фота Уладзіміра Сінкевіча. 

Мікола Яцкоў 

 

 


